
Konkluzon di orientason di prokuradoris-jeral di várius stadus ki knfirma legalidadi di inisiativas di justisa ambiental 

A sigir, ta ser distakadu izemplus di Orientason di pulítikas y atividadis ki entidadis públikus y privadus pode adota pa 

promove justisa ambiental.   

 

Idukason, Asistênsia 
Téknika,  
y Apoiu di 
Finansiamentu  
 

Idukason – Prugramas di idukason pa organizason sen fins lukrativus, munisípius y otus 

sobri keston di justisa ambiental, esforsu y oportunidadis di finansiamentu.  

Asistênsia Téknika y Finansiamentu – Formason, asistênsia téknika y apoiu finanseru pa 

aborda saúdi ambiental y danus ambiental disproporsionadus, kumulativus y/ô 

konsentradus.  

Involvimentu y 

Partisipason di Públiku 

Asésu Linguístiku – Asésu linguístiku pa garanti partisipason di públiku y promove saúdi y 

sigurasa di tudu komunidadis, pur izemplu, atravéz di notifikason, alertas, reunion, avizus 

y rikursus.  

Sensibilizason y Asésibilidadi – Prátikas pa midjora asesibilidadi pa partisipason di 

komunidadi, inluindu psoas ku difisiênsia ô estatutu di imigrason vulnerável. Kel li pode 

inklui oferta di atendimentu íbridu, orárius di reunion variadus pa pode akomoda 

nisisidadis di trabadju ô kuidadus, períudus di komentárius alargadus y alkansi amplu, 

diresionadu y antesipadu.  

Identifikason y Análizi di 

Inkargus  

 

Análizi Sientífiku y Rikolha di Dadus – Monitorizason, mapiamentu, investigason y análizi 

di kualidadi di ar y di águ pa fundamenta tomada di disizon ambiental.  

Dadus di Impaktus Kumulativus – Rikolha di dadus sobri stresoris kímikus y non- kímikus 

sobripostus pa intende kodi ki puluison y outus inkargus kria impaktus disproporsional na 

komunidadis y populason spesífikus.  

Dadus Sosio-Ambiental – Analizi di dadus di puluison djuntu ku otus konjuntus di dadus 

pa privê impaktus na saúdi umanu, inkluindu lokalizason di psoas ku maior riskus pa saúdi, 

stressoris sosio-ekonômikus y asésu á ditirminantis susial di saúdi (tal komu asésu á 

kuidadus di saúdi, moradia, alimentason, sirvisus públikus, transporti ô impregu).   

Ko-jeston Komunitáriu di Monitoramentu – Apropriason komunitáriu ô ko-jeston di 

monitoramentu di puluison, furnesimentu di dadus na tempu rial pa kompriende 

inkargus di puluison y faze limiti di emison ser kunpridu.  

    

 



Prevenson y  

Mitigason di 

Epozison á Puluison  

Asésu à Águ Potável Siguru – Prugramas pa pruteje asésu a águ limpu y siguru, inkluindu apoiu 

finanseru pa prujetus di infraestrutura munisipal y doméstiku, ku substituison di tubus di txumbu, 

furnesimentu di águ duranti krizi y testis di posus.   

Inisiativas di Kasas Saudáveis – Pulítisas y prugramas pa midjora ambientis internus 

atravéz di reduson di poluentis atmosférikus, toxinas y pragas. Pode inklui normas di 

emison di aparelhus, finansiamentu pa monitoris di ar y sistemas di purifikason, ben komu 

normas di riduson di txumbu y moldi y si aplikason.  

Justisa Ambiental y/ô Revizon di Impaktus Kumulativus – Justisa ambiental ô revizon y 

avaliason di impaktu kumulativu pa identifika y djuda riduzi ô evita aumentu di espozison 

à puluison di disizon di lisensiamentu di instalason ô uzu di solu na komunidadis ki dja tene 

fontis di puluison.   

Planus y Akordus di Benefísius Komunitárius (CBPs y CBAs) – CBPs y CBAs pa djuda garanti 

ma benifísius di uzu di solu y di disizon di infraestrutura ta txiga na komunidadis. Es pode 

permiti ki dizinvolvedoris y governus lokal ta kompromete ku mididas tais komu mitigason 

di puluison, asésu a impregu y proteson ambiental pa lida ku impaktus di saúdi ambiental.  

Prontidon y Reziliênsia 

Klimátika  

Infra-estrutura Rezilienti á Klima – Prugramas di reziliênsia klimátika ki ta pruteje 

komunidadis disproporsionalmenti impaktadus pa ifeitus di mudansas klimátikus. Es pode 

inklui impermiabilizason kontra inundason, meliorias di sistemas di águas pluviais, 

mitigason di kalor (pur izemplu, árvoris, telhadus friu, espasus verdi), klimatizason 

doméstika na árias vulnerável y sentrus di reziliênsia komunitárius pa furnese inerjia, 

refrijerason, alimentus y apoiu médiku duranti y dipôs di kondison klimátikus estremus.  

Izekuson y Vias  

di Rikursus  

Ikipas di Intervenson & Grupus di Trabadju Inter-ajênsias – Grupus di trabadju pa riuni 

ajênsias stadual, rijional y lokal pa kordena inspeson, imiti sitason y rializa reunion públikus 

pa midjora fiskalizason, inkluindu rusposta á dinúnsias di violason y trabadju en parseria 

ku komunidadis afetadus. 

Parserias Komunitárias pa Aplikason di Lei y Kontribuison – Investigaaon di ajênsias 

públikus y mididas koersivas di fiskalizason baziadus na dadus di grupus komunitárius 

atravéz di kits di testi di kampu y feramentas di amostrajem pa puluison di águ y di ar. 

Entidadis públikus pode ofrese oportunidadis asesível pa rezidentis da ses testimunhu 

diretu di komunidadi sobri violasons gravis ô alegadus duranti audiênsias di izekuson.  

Soluson Sentradus na Komunidadi – Entidadis governamental pode buska soluson pa 

violason ambiental ki ta traze benifísius ki ta txiga na komunidadis impaktadus.  

Difeza di Justisa Ambiental y Klimátika – Entidadis privadus mante direitu di promove 

metas ambiental y di justisa klimátika atravéz di organizason komunitáriu y difeza di 

púlítikas.  

 


